
27 Februarie 2026

Vrede Skool 2-Weeklikse Inligting

3 
va

n 
20

26

Op Vrydag 20 Februarie is Vrede Skool weer uitgenooi na
‘n “Well Done” Funksie by die Bluegumbosch Stadium Hall
in Qwa Qwa wat hierdie keer aangebied is deur die Thabo
Mofutsanyana Distrik van die Departement van
Onderwys.  

Skole vanuit ons distrik wat goed presteer het in die 2025
Matriekuitslae is genooi.  Daar is verskillende kategorië as
volg:

Cloud 9 Achievement (100% slaagsyfer en 60% bo
Bachelors)
Platinum Achievement (95% slaagsyfer en 55% en bo
Bachelors)
Gold Achievement (92% slaagsyfer en 50% en bo
Bachelors)
Silver Achievement (90% slaagsyfer en 40% en bo
Bachelors)

Vrede Skool het die groot eer ontvang om 7de plek te
behaal in die Cloud 9 kategorie.  Slegs 8 skole in die
distrik het hierdie kategorie behaal. Dit is ‘n besondere
voorreg om hierdie toekenning te ontvang en ons is
weereens baie dankbaar daarvoor.

Vrede Skool se EERSTE KRIEKETSPAN tree as wenners
van die Oos-Vrystaat Liga uit na hul Witteberg B in die
finaal geklop het met 67 lopies op Maandag 23
Februarie in ‘n wedstryd wat op ons tuisveld
plaasgevind het.

Die span het ‘n besonderse goeie seisoen gehad waar
hulle net een van hul wedstryde verloor het.  Hulle het
hul harte uitgespeel en ons is BAIE TROTS OP HULLE!!

Nóg ‘n Toekenning vir

Vrede Skool!

Nóg ‘n Toekenning vir

Vrede Skool!

https://heyzine.com/flip-book/988a10b694.html


 

4de      - OVS o/12 hokkie-proewe
             - ATKV Ma en Dogter aand
5/6de  - HA VS atletiek
7de      - LA VS atletiek
12de     - SAMO Ronde 1
             - Fotodag: Individueel en Klas
14de     - VKB 10-skole te Heilbron (o/6 - o/18    
rugby, netbal en hokkie)
 

 
 

 
 

2-week vooruitsig

Maart 2026

datums onderhewing aan
verandering

Verjaarsdae
1ste - Juf. Monica Linde
        - Marcus du Preez (graad 10)
        - Ivan Els (graad 1)
3de - Michael Penman (graad RRR)
5de - Penny Mitchell (graad 12)
        - Albert Venter (graad 8)
6de - Emett Stemmet (graad 2)
        - Max Mandig (graad 1)
        - RC Potgieter (graad 3)
7de - Jana Geldenhuys (graad 7)
11de - Andries Greyling (graad 6)
        - Mohawu Mbele (graad R)
12de - Sebastiaan Hepburn (graad 11)
        - Ella Odendaal (graad 10)
        - Zandri Botha (graad RR)
15de - Luan Odendaal (graad 4)
         - Karien Pretorius (graad 10)
         - Lian van Eeden (graad 9)
         - Avah Kotze (graad RRRR)

Vrede Skool het op 14 Februarie aan ‘n vriendskaplike
atletiekbyeenkoms gaan deelneem op uitnodiging van
Heilbron Gekombineerde Skool.

‘n Klein groepie van ons atlete en vergesel deur Juf. Monica
Linde, Juf. Janie Pretorius en Juf. Gerné Potgieter het gaan
deelneem.  Dit was ‘n heerlike ontspanne dag en die atlete
het baie goed gevaar in hul onderskeie items.



Vir die eerste keer in ‘n paar jaar het die skool weer
‘n hele klomp nuwe redenaars by ons jaarlikse
skoolredenaarsaand verwelkom.

Dit was veral heerlik om so baie van ons graad 1-3
gesiggies op die verhoog te sien.  Elkeen van die
sprekers het die gehoor ordentlik aan die lippe laat
hang met hul goed voorbereide toesprake.  Die
selfvertroue wat elkeen uitgestraal was ook
opvallend.  Dit vat baie moed om voor ‘n gehoor op
die verhoog te praat en elkeen van die sprekers het
hul baie goed van hul taak gekwyt.

Ons wens die volgende sprekers baie geluk wat as
wenners uitgetree het:

Graad 1-3:
1ste - Marelé van der Watt (graad 2)
2de - Christi Venter (graad 2)
3de - Max Mandig (graad 1)

Redenaars
Op Dinsdag 17 Februarie het Vrede     
Skool se redenaars die verhoog
vuurwarm gepraat met hul
redeneringstoesprake.

Graad 4-7:
1ste - Rebecca Mitchell (graad 6)
2de - Janél Klemp (graad 6)
3de - Elné Badenhorst (graad 5)
 - Mia Meyer (graad 5)
 - Ruvan Prinsloo (graad 6)

Graad 8-12:
1ste - Ella Odendaal (graad 10)
2de - Anriëtte Janse van Rensburg (graad 9)
3de - Rouxlé van Staden (graad 9)

Die eerste ronde van die ATKV Redenaarskompetisie vind
plaas op 22 en 23 April 2026 in Bethlehem by Witteberg

Hoërskool.  Ons wens elkeen wat verder gaan deelneem
baie sterkte toe!



5/6 Mrt - HA VS byeenkoms te Bloemfontein 
7 Mrt - LA VS byeenkoms te Sasolburg 
19-21 Mrt - LA SA’s 

Belangrike Datums
vir Atletiek:

Atletiek Uitslae
Die Hoërafdeling se atlete wat deurgedring het na die
Oos-Vrystaat byeenkoms in Bethlehem het op
Vrydag 20 Februarie aan die TBM byeenkoms op
Goble Park gaan deelneem.

Die volgende atlete het gekwalifiseer om aan die
Vrystaat byeenkoms deel te neem in Maart:

Inneke Heyns
Ansuri Zietsman
Hartman Corver
De Wet Portwig
Anriëtte Janse van Rensburg
Ella Odendaal
Martino Kruger
Tiana Els
Albie Swart
Henro Kotze
Hilein Fourie
Andrea Greyling
Neels Greyling

Ons wens ook die Laerafdeling se atlete baie sterkte
toe wat op Saterdag 28 Februarie aan die TBM
byeenkoms gaan deelneem.

Die ATKV VREDE VONK tak het onlangs ‘n pragtuin kompetisie geloots waar al die mense met
groen vingers in die dorp en op omliggende plase hul pragtuine kon inskryf om te kyk wie die
mooiste tuin het.  Die kompetisie het op 25 Februarie plaasgevind.

Baie dankie aan elke finalis wat ingeskryf het en ons met ope arms in jul tuine verwelkom het.
Baie dankie ook aan ons drie beoordelaars, Juf. Cheryl van Reenen, Juf. El-Freda Ungerer en
Juf. Annelie Smith.

Die beoordelaars het besluit om wenners in verskillende kategorië te kies aangesien al die
tuine so mooi was. 

Die uitslae is soos volg:
Vrolikste & Kleurvolste Tuin – Avondvrede (Lushof)
Vetplant Paradys – Gerty Fourie (Kraaines)
Mooiste Klein Tuin – Jane van Zyl
Gelukspak Tuin – Sonto Neethling
Hemelse Rustigheid – Janine Cairncross
Klasieke Plaastuin – Alda Janse van Rensburg (Driekoppen Tuin)
Plaas-Prag – Celia Cloete
Ons sien uit om volgende jaar weer in al die Vrede tuine te kom kuier!

Melktert DagMelktert Dag
Vrede Skool vier melktertdag in volle ywer!  ‘n Mooi totaal van
324 melktertjies is bestel.

Ons wil baie graag vir Louise Otto van Eureka bedank vir die
groot skenking van 50l melk vir die melktertjies.  Dit word
opreg waadeer!

Dankie ook aan Juf. Gerné Potgieter wat gehelp het met
bestellings neem en aflewering van al die melktertjies by
besighede in die dorp.  Ons waardeer jou hulp.

Die winste van die bestellings gaan gebruik word vir die
opknapping van die geriewe in die ontvangsarea by die
skoolkantoor.

Baie Sterkte! Aan ons o/13 netbalspan wat van 27 - 29 Februarie
hul netbaltoer te Raloka Lodge naby Brits gaan bywoon.  Ons
weet sommer die spannetjie gaan dit baie geniet en ook baie
gaan leer tydens die toer sodat hulle hul seisoen met ywer kan
aanpak.

NetbalNetbal

7 Mrt - SACSSA aanlyn toernooi 
21 Mrt - SACSSA kompetisie vir
beginners

 

Maandag 13:30 - 14:30 

Belangrike Datums vir Skaak:
HA Koor oefentye

Woolworths het 25 jaar gelede ‘n program geloots om
skole te help om ‘n ekstra inkomste te genereer.  Die
program, MySchool My Village My Planet, laat toe dat elke
ouer of lid van die gemeenskap die geleentheid gebied
word om die skool van jou keuse as begunstigde te
nomineer en ‘n klein persentasie van elke transaksie word
dan aan die skool gegee.

Elkeen van ons het al een of ander tyd by Woolworths iets
gekoop.  Sommige van ons koop op ‘n gereelde basis by
die winkel.  Elke transaksie kan vir Vrede Skool iets beteken
ongeag hoe klein.

Al wat jy moet doen is om die stappe links te volg en te
registreer.  Jy sal ‘n kaart ontvang wat jy met elke
transaksie by Woolworths swaai.  Dis so eenvoudig soos dit
om jou skool te help! Registrasie is gratis!

gebruik van jp sportsentrum
Dit is onder die skool se aandag gebring dat daar leerders is wat die Johann Portwig Sportsentrum gebruik
sonder die teenwoordigheid van hul afrigter.  

Soos genoem in die begrotingsvergadering betaal die skool vir die gebruik van die sportsentrum se
fasiliteite met die voorwaarde dat alle leerders slegs die fasiliteite sal gebruik onder toesig en vergesel deur
die leerder of span se afrigter of tydens LO periodes saam met hul onderwyser.

Leerders wat in hul eie tyd die sportsentrum wil gebruik moet steeds die sentrum se ledefooie betaal.  

Ons vra dat ouers en leerders asseblief hul samewerking sal gee in die verband.

Volg VREDE SKOOL
op Facebook

besoek gerus ons
nuwe webwerf

Vrede Vanuit Die kantoor
Geagte Ouers, Voogde, Leerders en Personeel,

As ons so terugkyk na al die prestasies en die aktiwiteite van hierdie kwartaal, dan besef ‘n mens net weereens met
dankbaarheid: ons skool is uniek omdat ons mense uniek is. Ons personeel wat bereid is om die ekstra myl te loop. Ons
ouers wat ondersteun en vertrou. Ons leerders wat waag om te droom. Hierdie unieke skoolgemeenskap skep ‘n
ruimte waar jong mense veilig voel om hulself te ontdek en sterk genoeg word, om hul plek in die wêreld vol vertroue in
te neem.

In hierdie uitgawe is daar net weereens soveel pragtige verslae van ons skool se deelname aan aktiwiteite en
hoogtepunte en ek wil graag ’n oomblik neem om trots en dankbaarheid uit te spreek oor ons skoolgemeenskap se
prestasies en toewyding.

Vrede Skool is ‘n Afrikaanse Gekombineerde Kleinskool in die platteland. In ‘n tyd waar onderwys dikwels geruduseer
word tot statistiek en ranglyste, moet ons onthou dat ‘n skool in wese ‘n gemeenskap is. Dit is ‘n plek waar verhoudings
gebou word, waar mentorskap plaasvind, waar jonmense leer om verantwoordelikheid te neem – vir hul werk, hul
woorde en hul drome. 

Mag ons nooit die voorreg onderskat om deel te wees van hierdie besonderse Vrede Skool-gemeenskap nie. Mag ons
aanhou bou aan ‘n skool waar elke kind gesien word, geleenthede gegun word, elke talent ontwikkel word en elke
droom waarlik gekoester en uitgeleef word.

Die besige kwartaalprogram leer ons kinders belangrike lewensvaardighede: dissipline, tydsbestuur, spanwerk en
deursettingsvermoë. Dit is juis hierdie gebalanseerde ontwikkeling wat ons skoolgemeenskap sterk maak.

Mag ons as skool voortgaan om te bou op die stewige fondament wat gelê is – akademies, sport en kultureel. Laat ons
mekaar ondersteun, aanmoedig en saamwerk om elke leerder die geleentheid te gee om sy of haar volle potensiaal
te bereik.

Mag hierdie kwartaal verder gekenmerk word deur fokus, positiewe gesindheid en trots in alles wat ons aanpak.

Met waardering en hoop, mik hoog.

Mnr C Smith
Skoolhoof



Vrede Skool het tydens Flip Flop dag op 20 Februarie
R2200 ingesamel vir die CHOC Fondasie wat kinders
met kanker ondersteun.

Dankie aan Anette Beukes vir haar insette in die
organisering van die projek.  Dis ‘n groot voorreg om
deel daarvan te kan wees.

R2200 vir Kinders met Kanker

Baie Dankie aan
VKB Fuels wat

die beste
herwinnaar in
Januarie was.
Ons waardeer

jul
ondersteuning!

27 Februarie 2026

"As iets belangrik genoeg is, selfs al is die
kanse teen jou, moet jy dit steeds doen."


